
〈叛詔求方畧之士。復獻康定兵說十篇。召試祕閣。始得權邠州觀察推官。祖宗取人之法盖如此也。〉千里求士〈宋蘇〉

〈東坡集歐陽公好士為天下第一。士有一言中於道。不逺千里而求之。甚於士之求公。以故盡致天下豪俊。自庸衆人以顯於世固多矣。〉閲

軍募士〈通鑑綱目周世宗顯德元年。周簡閲諸軍募壯士以補宿衛。初宿衛之士累朝相承。務為姑息。不欲簡閲恐傷人情〉

〈由是羸老居多。但驕蹇不用命。實不可用。每遇大敵不走即降其所以失國亦多由此。世宗因髙平之戰始知其弊。謂侍臣曰。凡兵務精不務多今〉

〈以農夫百未能養甲士一。奈何浚民之膏澤。養此無用之物乎。且健懦不分。衆何所勸。乃命大簡諸軍。精銳者升之上軍。羸者斥去之。又以驍勇之〉

〈士多為諸道所蓄。詔募天下壯士。咸遣詣閲命我太祖皇帝選其尤者為殿前諸班。其騎步諸軍各命將帥選之。由是士卒精强。所向克捷胡氏曰。〉

〈五代之主。多刻於民而紓於軍。世宗則嚴於軍而寬於民。既得柄制軽重之權。且其言曰。兵務精不務多。奈何浚民膏血養此無用之物聖人復起〉

〈不能易矣。〉濳募劒士〈舊唐書庶人祐傳。祐舅尚乗直長隂弘智謂祐曰。王兄弟既多。即上百年之後。須得武士自助〉

〈乃引其妻兄燕弘信謁祐。祐接之甚厚。多賜金帛。令濳募劒士。〉持戟之士〈孟子公孫丑下。孟子之平陸。謂其大夫曰。〉

〈子之持戟之士。一日而三失伍。則去之否乎。曰不侍三。注。戟。有枝兵也。士。戰士也。〉江淮弩士〈新唐書王栖曜傳。栖〉

〈曜為金吾大將軍。時李希烈䧟汴州。乗勝東略次寧陵。將襲宋州。浙西節度使韓滉使栖曜以彊弩三千涉水夜入寧陵。希烈不之知。晨朝矢集帳〉

〈前。驚曰。江淮弩士入矣。遂不敢東。〉請為猛士〈舊唐書婁師德傳。上元初。婁師德累補監察御史。屬吐蕃犯塞。募猛〉

〈士以討之師德抗表請為猛士。髙宗大悅。特假朝散大夫。從軍西討頻有戰功。〉壷飡得士〈類說中山君饗都士大夫。〉

〈司馬子期在焉羊羹不徧。子期怒。走楚說楚伐中山。中山君亡。有二人挈戈而隨後。君顧曰。奚為者。曰臣父甞餓且死。君下壷飡餌臣父。且死曰。中〉

〈山有事。汝必死之。故来死君也。君歎曰。與不期衆少期於當厄。怨不期深淺期於傷心。吾以一杯羊羹亡國以一壷飡得士二人。〉畋獸


得士〈金樓子雜記下。趙簡子出畋。命鄭龍射埜人。使無驚吾烏龍曰。吾先君晉文公伐衛不僇一人。今君一畋而欲殺良民。是虎狼〉

